
<<Գույք օտարելու մասին>>  ՀՀ կառավարության որոշման նախագծի վերաբերյալ առաջարկությունների և դիտողությունների
 քննարկման արդյունքների մասին
	N
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1


	ՀՀ ֆինանսների նախարարություն

24.08.2013թ.

N 1/9.2/12472-13
	Նախագծի 7-րդ կետով նախատեսվում է մրցույթի արդյունքում օտարված գույքի վաճառքի գումարը փոխանցել «Պետական սեփականություն համարվող հիմնական միջոցների (ֆոնդերի) օտարումից մուտքեր» գանձապետական հաշվին: Մինչդեռ նշված գումարը անհրաժեշտ է փոխանցել «Բյուջետային հիմնարկների հաշվեկշռում հաշվառված հիմնական միջոցների (բացառությամբ շենքերի և շինությունների) օտարումից մուտքեր» անվանումով 900005029054 գանձապետական հաշվեհամարին:
	Ընդունվել է:
	Որոշման նախագծում կատարվել են համապատասխան փոփոխություններ:

	
	
	Նախագծի 9-րդ կետով նախատեսվում է ՀՀ կառավարության պահուստային ֆոնդից ՀՀ տարածքային կառավարման նախարարության ջրային տնտեսության պետական կոմիտեին (այսուհետ՝ Կոմիտե) գումար տրամադրել համակարգի ոռոգման կազմակերպությունների կրեդիտորական պարտավորությունների (այդ թվում` հարկային) մարման և ֆինանսական վիճակի բարելավման նպատակով` առանց հստակեցնելու դրանց հասցեականությունը և ըստ ծախսերի ուղղվածությունը: Հետևաբար առաջարկում ենք 9-րդ կետում ամրագրել այն ծախսատեսակները, որոնց մարմանն ուղղվելու են համակարգի ոռոգման կազմակերպություններին որպես ընթացիկ դրամաշնորհ տրամադրվող գումարները:

Ընդ որում` նույն կետով նախատեսված Կոմիտեի նախագահին` ՀՀ կառավարություն ներկայացվելիք առաջարկության շրջանակներում անհրաժեշտ կլինի նաև վերը նշված գանձապետական հաշվեհամարին փաստացի մուտքագրված գումարի չափով ավելացնել ոչ ֆինանսական ակտիվների օտարումից մուտքերի և ՀՀ 2013թ. պետական բյուջեով նախատեսված ՀՀ կառավարության պահուստային ֆոնդի տարեկան ծրագրային ցուցանիշները:
	Ընդունվել է:
	Որոշման նախագծում կատարվել են համապատասխան լրացումներ:

	2
	ՀՀ ԿԱ պետական գույքի կառավարման վարչություն

23.08.2013թ.             N 01/22.11/4459-13
	Նախագծի 1-ին կետում նշված է, որ գույքը հաշվառված է ՀՀ տարածքային կառավարման նախարարության ջրային տնտեսության պետական կոմիտեի հաշվեկշռում և տրված է «Երևան-ջուր» ՓԲԸ-ին վարձակալության իրավունքով, ուստի գույքը ՓԲԸ-ից հետ վերցնելու անհրաժեշտություն չկա, փոխարենը անհրաժեշտ է նախագծով սահմանել, որ ՀՀ տարածքային կառավարման նախարարության ջրային տնտեսության պետական կոմիտեի և «Երևան-ջուր» փակ բաժնետիրական ընկերության միջև կնքված պայմանագիրը ենթակա է լուծման՝ տալով հստակ հանձնարարական և սահմանելով ժամկետներ, ինչպես նաև կատարել համապատասխան փոփոխություն ՀՀ կառավարության 2007 թվականի փետրվարի 8-ի N 175-Ն որոշման մեջ և կից հավելվածում:
	Ընդունվել է:
	Որոշման նախագծում կատարվել են համապատասխան փոփոխություններ:

	
	
	Նախագծի 2-րդ կետում անհրաժեշտ է <Հայաստանի Հանրապետության կառավարությանն առընթեր պե​տական գույքի կառավարման վարչությանը> բառերը փոխարինել <ՀՀ տարածքային կառավարման նախարարության ջրային տնտեսության պետական կոմիտեին> բառերով: Նույն կետում նշված 1 գծամետր արժեքի փոխարեն անհրաժեշտ է նշել օտարման ենթակա գույքի գնահատված ընդհանուր արժեքը, ինչպես նաև գույքի գնահատման ամսաթիվը, 2-րդ կետին համապատասխանաբար խմբագրելով նաև նախագծի 3-րդ կետը:
	Ընդունվել է մասամբ:
	Որոշման նախագծում ներառվել է գույքի գնահատման ժամկետները: Որոշման նախագծի 3-րդ կետում նախատեսվել է օտարվող գույքի ընդհանուր արժեքը:     Միաժամանակ նկատի ունենալով այն հանգամանքը, որ պետական գույքի օտարումն իրականացնում է ՀՀ կառավարությանն առընթեր պե​տական գույքի կառավարման վարչությունը, ուստի որոշման նախագծում համապատասխան փոփոխություն չի կատարվել: 

	
	
	Առաջարկում եմ ՀՀ կառավարության որոշման նախագծին կից տեղեկանք հիմնավորման մեջ լրացնել գույքի մաշվածության մասին տեղեկատվությունը:
	Ընդունվել է:
	Որոշման նախագծի տեղեկանք հիմնավորման մեջ կատարվել է  համապատասխան լրացում:


ՀՀ տարածքային կառավարման նախարարության
ջրային տնտեսության պետական կոմիտե
